
i.f.f.d, v.b.dotsent ,“Iqtisodiyot, buxgalteriya hisobi va audit” kafedrasi mudiri,

Annotatsiya. Mazkur maqolada xizmat ko‘rsatish sohasida raqobatbardoshlikni oshirishda raqamli xizmatlar va innovatsion 
rivojlanish mexanizmlarining ahamiyati tahlil qilinadi, ularning samaradorlikka ta’sirini asoslovchi ilmiy dalillar keltiriladi 
hamda amaliy takliflar ishlab chiqiladi.

Kalit soʻzlar: raqamli iqtisodiyot, servis, raqobat, integratsiya, innovatsiya, salohiyat, transfotsiya jarayoni, onlayn savdo, 
big data, robotlashtirish.
Abstract. This article analyzes the importance of digital services and innovative development mechanisms in increasing 
competitiveness in the service sector, provides scientific evidence substantiating their impact on efficiency, and develops 
practical proposals.

Key words: digital economy, service, competition, integration, innovation, potential, transformation process, online trade, 
big data, robotization.
Аннотация. В статье анализируется значение цифровых услуг и механизмов инновационного развития в 
повышении конкурентоспособности сферы услуг, приводятся научные данные, обосновывающие их влияние на 
эффективность, и разрабатываются практические предложения. 

Ключевые слова: цифровая экономика, услуга, конкуренция, интеграция, инновации, потенциал, процесс 
трансформации, онлайн-торговля, большие данные, роботизация.

K I R I S H
So‘nggi yillarda xizmat ko‘rsatish sohasi global iqtisodiyotning eng rivojlanayotgan tarmoqlaridan biriga 

aylandi. Jahon banki va boshqa xalqaro tashkilotlar ma’lumotlariga ko‘ra, 2023-yilda 178 ta davlatlarda o‘rtacha 
ko‘rsatkich bo‘yicha xizmatlar sektori GDPda 56,06 % ni tashkil etgan va bu ko‘rsatkich yalpi ichki mahsulotdagi 
ulushi ishlab chiqarish va qishloq xo‘jaligi tarmoqlaridan sezilarli darajada yuqori. Bu holat xizmat ko‘rsatish 
sohasida raqobatbardoshlikni oshirish masalasini dolzarb qilib qo‘ymoqda.

M A V Z U G A  O I D  A D A B I Y O T L A R  S H A R H I
Xizmat ko‘rsatish va servis sohasi rivojlanishining ilmiy-metodologik jihatlari xorijlik olimlar[1], jumladan: 

M.Boden, I.Miles, B.Yeichengreyen, P.Gupta, F.Yeschenbach, B.Xoyekman, Y.Ye.Triplett, B.P.Bosvortx, 
F.Kotler, R.Normann, T.A.Agapova, S.F.Seregina, K.X.Xaksever, B.R.Render, R.S.Rassel va boshqalar 
tomonidan tadqiq qilingan. 

T A D Q I Q O T  M E T O D O L O G I YA S I
Mazkur tadqiqotda, xizmat ko ‘rsatish korxonalari raqobatbardoshlik salohiyatini oshirishda raqamli 

xizmatlarning samaradorligi nazariy va amaliy jihatdan tahlil qilingan. 	 Tadqiqot jarayonida mavzuning 
mohiyati tahliliy, statistik, qiyosiy va empirik metodlardan foydalanilgan.

T A H L I L  V A  N A T I J A L A R
Hozirgi kunda aholining yashash darajasini yaxshilanganligi sababli, turli hil tovar va xizmatlarga bo‘lgan 

talab va ehtiyojlarning ortib bormoqda. Moddiy jihatdan ta’minlangan iste’molchilar o‘zlarining hayot sifatini 
ta’minlash maqsadida keng assortimentdagi zamonaviy xizmatlarga katta talabgor hisoblanadi. Bu esa xizmat 
ko‘rsatish sohasida faoliyat ko‘rsatayotgan korxonalarning barqaror rivojlantirishni hamda aholini xizmatlar 
sifatini oshirish orqali iste’molchilarning turli xildagi talablarini to‘liqroq qondirish imkoniyatini yaratmoqda(1-
rasm). Mamlakatimizda 2025-yil yanvar-fevral oylarida ko‘rsatilgan xizmatlar hajmi 136046,1mlrd.so‘mni tashkil 
etgan bo‘lib, 2024-yilning mos davriga solishtirganda o‘sish sur’ati 112,2%ni tashkil etib uning hajmi 26451,9 
mlrd.so‘mga o‘sish qayd etilgan[2].

1-rasm. Ko‘rsatilgan bozor xizmatlarining o‘sish sur‘ati dinamikasi.

Yuqorida keltirilgan ma’lumotlar asosida shuni ta’kidlash joizki, xizmatlar sohasi- davlat iqtisodiyotining 
rivojlanishida ustuvor yo‘nalishlari sifatida tan olinmoqda. Shuningdek, O‘zbekiston Respublikasi Prezidentining 
2025-yil 27-fevraldagi “Xizmatlar sohasi barqaror rivojlanishi uchun qulay shart-sharoitlar yaratishga oid 
qo‘shimcha chora-tadbirlar to‘g‘risida” PQ-78-son qarorida mamlakatimiz iqtisodiyotida xizmatlar sohasi ulushini 
oshirish bo‘yicha maqsadli parametrlari belgilangan. Mazkur qonun doirasida, xizmatlar sohasini rivojlantirish 
maqsadida, tijorat banklari tomonidan 67,5 trillion so‘m kredit mablag‘lari ajratish reja qilingan edi. Bundan 
ko‘rinib turganidek, davlat iqtisodiyotida xizmatlar sohasini rivojlantirish uchun juda katta e’tibor qaratilyabdi.

Bugungi kunda xizmat ko‘rsatish sohasida xo‘jalik subyektlarining mehnat unumdorligini oshirish, ularning 
faoliyati samaradorligiga erishish, tejamkor texnologiyalarni amaliyotga joriy qilish, raqamli xizmatlarni 
kengaytirish, xizmatlar sifati va raqobatbardoshligini ta’minlash, iste’molchilar talabini to‘liq qondirish kabi 
masalalar dolzarb ahamiyatga ega muammolar sirasiga kiradi. Shuningdek, iqtisodiy o‘sishga erishishning 
ustuvor vazifasi sifatida milliy va xalqaro bozorlarda xizmatlar raqobatbardoshligini oshirish va eksportini 
ko‘paytirish alohida ahamiyatga ega[3]. Ayniqsa, raqamli transformatsiya jarayonlari va innovatsion 
mexanizmlarning keng joriy etilishi ushbu sohaning samaradorligi, sifat darajasi va iste’molchilar ehtiyojiga 
moslashuvchanligini ta’minlamoqda. Shuningdek, sohada faoliyat yuritayotgan xo‘jalik sub’ektlarining milliy va 
xalqaro bozorlarda raqobatbardoshligini oshirish, xizmatlar sifatini yaxshilash orqali ist’emochilar talabini to‘liq 
qondirish, xizmatlar eksportini ko‘paytirish Respublikada iqtisodiy barqarorlikka erishishda muhim ahamiyatga 
ega[4]. Ushbu jihatlarni inobatga olgan holda xizmat ko‘rsatish sohasida raqamli iqtisodiyot va innovatsion 
iqtisodiyot aspektalari integratsiyasini ta’minlash, sohaning kelajakda rivojlanish istiqbollariga ijobiy ta’sirini 
ko‘rsatadi. 

Raqamli iqtisodiyot sharoitida xizmat ko‘rsatish sohasi tarmoq korxonalari faoliyatining natijadorligi istiqbolli 
strategiyani ishlab chiqilganligiga bog‘liq holda, uni realizatsiya qilish yuqori boshqaruv rahbariyatining asosiy 
vazifasi hisoblanadi.  Ayniqsa, “Raqamli iqtisodiyot-2030” startegiyasining qabul qilinishi ushbu yo‘nalishni 
yangi bosqichga olib chiqish imkoniyatini yaratib berdi.  Xizmat ko‘rsatish sohasi korxonalarini rivojlantirishning 

ijtimoiy va iqtisodiy mexanizmi ekzogen va endogen muhitning o‘zgarish shart-sharoitlariga bog‘liq bo‘lib, 
xizmatlar bozorida yuqori mavqeni ushlab qolish imkonini yuzaga keltiradi[5].

Raqamli xizmatlar (onlayn bank xizmatlari, elektron savdo, masofaviy ta’lim, telemeditsina va boshqalar) 
bugungi kunda iqtisodiy samaradorlikni oshirish, xizmat ko‘rsatish sifatini yaxshilash hamda iste’molchilarga 
qulay sharoit yaratishda muhim omilga aylangan. Masalan, Click kompaniyasi (onlayn to‘lov tizimi) 2024-yilda 
295,1 mlrd so‘m sof foyda oldi. Kompaniyaning yillik tushumi 42,8 foizga oshib, 516,4 mlrd so‘mga yetgan. 
Shu bilan birga, innovatsion rivojlanish mexanizmlarini qo‘llash orqali xizmat ko‘rsatish sohalarida yangi qiymat 
zanjirlari shakllanmoqda, raqobat muhitining barqarorligi kuchaymoqda va xalqaro standartlarga mos xizmatlar 
taklif etilmoqda. 

2-rasm.

Tadqiqotlar shuni ko‘rsatmoqdaki, xizmat ko‘rsatish sohasinining raqobatbardoshligini oshirishda raqamli  
xizmatlarni soha bilan integratsiyalash zamon taqozasiga aylanmoqda. Buning natijasida, iste’molchilar talabiga 
tez javob berish, xizmat sifatini oshirish shuningdek, bozorni tahlil qilish imkoniyatini beradi. Tahlil natijalariga 
ko‘ra, xizmat ko‘rsatish sohasida quyidagi raqamli xizmatlar turlari eng samaradorlikka erishish imkonini beradi:

-	 Raqamli marketing- xizmat ko’rsatish sohasining bozor qamrovini globallashish imkonini beradi[6]. 
Masalan, O‘zbekistonning media bozorlarga kiritilayotgan investitsiyalar hajmi 2018 yildan hozirgi vaqtgacha 
ijobiy o‘sishga ega (2-rasm);

-	 Onlayn to‘lov tizimlari- xizmat ko‘rsatish sohasida eng asosiy mezonlaridan biri bo‘lib, to‘lov qulayligini 
oshiradi;

-	 Sun’iy intellekt bilan amalga oshiriladigan chatlar- iste’molchilarga 24/7 rejimida xizmat ko‘rsatish 
orqali, qulaylikni orttiradi;

-	 Big data tahlili- menejerlarga katta hajmdagi ma’lumotlarni tahlil qilishda ixchamlashtirish imkonini 
berganligi sababli, xizmat ko‘rsatish jarayonida yo‘l qo‘yilayotgan xatolarni minimallashtirish imkoniyati 
yaratiladi, natijada korxonalarning raqobatbardoshligi ortadi[7];

-	 Xizmatlarni robotlashtirish- xizmatlarni avtomatlashtiradi va inson omilini kamaytiradi[8].
Tahlil natijalariga ko‘ra, davlatning xizmatlar sohasini rivojlantirishga qaratilgan qonun hujjatlari  tarmoqda 

moliyaviy qo ‘llab-quvvatlash, raqamli infratuzilmani mustahkamlash hamda tadbirkorlik sub’ektlariga keng 
imkoniyatlar yaratilishini ta’minlamoqda. Bu kabi ishlarning olib borilishi natijasida O‘zbekiston iqtisodiyotining 
barqaror va innovatsion rivojlanish modeliga o ‘tishida xizmatlar sektorining ahamiyati yuqoriligini ta’minlab 
bermoqda. Umuman olganda, xizmat ko‘rsatish sohasi raqamli iqtisodiyot sharoitida yangi bosqichga 
ko‘tarilib, iqtisodiy o‘sish, raqobatbardoshlik, mehnat unumdorligi va ijtimoiy farovonlikni ta’minlovchi asosiy 
strategik yo‘nalish sifatida namoyon bo‘lmoqda. Raqamli transformatsiya, innovatsion boshqaruv va xalqaro 
standartlarga mos xizmatlar tizimini yaratish — ushbu sohaning barqaror va uzoq muddatli rivojlanishining 
ilmiy-nazariy asosidir.

X U L O S A  V A  T A K L I F L A R
Xizmat ko‘rsatish sohasida raqamli xizmatlarning joriy etilishi korxonalarning raqobatbardoshligini 

oshirishning eng muhim strategik omillaridan biri bo‘lib bormoqda. Raqamli texnologiyalar mijozlar uchun 
tezkorlik, qulaylik va sifatni ta’minlaydi, korxonalar uchun esa operatsion xarajatlarni kamaytirish, xizmatlarni 
avtomatlashtirish, bozor talablari haqida real vaqt ma’lumotlarga ega bo‘lish imkonini yaratadi. Onlayn 
platformalar, mobil ilovalar, elektron to‘lovlar, CRM tizimlari va sun’iy intellekt asosidagi xizmatlar mijozlar oqimini 
ko‘paytiradi, ulardan keladigan daromadni oshiradi hamda korxonalarga innovatsion ustunlik beradi. Shu bois 
raqamli xizmatlar bugungi xizmat ko‘rsatish korxonalarining barqaror rivojlanishida hal qiluvchi ahamiyatga 
ega. Yuqoridagilarni inobatga olgan holda quyidagi takliflarni ilgar suramiz:

1. Korxonalarda kompleks raqamlashtirish strategiyasini joriy etish
Korxonalar raqamli xizmatlarni tasodifiy emas, balki strategik reja asosida joriy etishi kerak. Buning uchun:
•	 mijozlar bilan ishlash jarayonini raqamlashtirish (CRM),
•	 xizmatlarni onlayn ko‘rsatish platformalarini yaratish,
•	 ichki operatsion jarayonlarni avtomatlashtirish kabi chora-tadbirlar belgilangan dastur asosida amalga 

oshirilishi lozim.
2. Raqamli xizmatlar sifatini oshirish uchun xodimlarning raqamli ko‘nikmalarini rivojlantirish
Raqamli mahsulotlardan to‘liq foydalanish uchun korxonada malakali kadrlar bo‘lishi shart. Shu bois:
•	 xodimlar uchun raqamli savodxonlik bo‘yicha muntazam treninglar,
•	 IT-yordam xizmatini mustahkamlash,
•	 xizmat ko‘rsatish xodimlariga onlayn mijozlar bilan ishlash bo‘yicha o‘quvlar tashkil etilishi raqamli 

xizmatlarning samaradorligini sezilarli oshiradi.
3. Mijozlarga yo‘naltirilgan raqamli xizmatlarni kengaytirish
Korxonalar mijoz ehtiyojini chuqur tahlil qilib, unga mos raqamli xizmatlarni taklif etishi kerak. Buning uchun:
•	 mobil ilovalar orqali buyurtma, bron qilish va to‘lovlar,
•	 personalizatsiya qilingan xizmatlar (masalan, AI asosida tavsiyalar),
•	 24/7 onlayn qo‘llab-quvvatlash tizimi joriy etilishi raqobatbardoshlikni sezilarli oshiradi.

